
OLIMPIADA NAȚIONALĂ DE LIMBA RROMANI 

ETAPA JUDEȚEANĂ 

07 MARTIE 2026 

ANUL VII DE STUDIU 

 

• Savorre subijèkturǎ si musajutne.  

• Den pen ivǎθe 10 pùnkturǎ. 

• E butǎqo vaxt si 3 òre. 
 
O JEKHTO SUBIJÈKTO 32 pùnkturǎ 

Del pes o tèksto: 

Bute vaxteça anglal, and-o jekh gav ʒivelas duj phure, savenqe o Del dǎsas len jekh ćhavo, 

kaj bućholas Jòno. 

Kana o ćhavo barilo, phendǎs pirre dadenqe, kä vov kamel te telǎrel te kerel pesqe pirro 

ʒivipen. Phirindoj e gava, areslo k-i avlin jekhe dasesqi, savo ćhutǎ les śtalàri andar jekh 

sovnakutno lovo p-o berś. Ʒanelas o Jòno te kerel savorenθar, vi te xramosarel thaj vi te drabarel. 

Palal duj - trin ćhona, o das ćhutǎ les pesqe ćaće vasteça. 

I anglutni butǐ e dasesqi sas o bikinimos e kaʒenqo, e parfumurenqo thaj e sovnakutne 

bukǎnqo. O Jòno sas but patǐvalo thaj o das kodolesqe inkerelas lesθe but. Le dases sasas les jekh 

śukar rakli, maj tikni sar o Jòno, tha’ le barvales ingerelas les i godǐ vi maj dur. 

Kana agordile e trin berśa, o Jòno lilǎ pirre love thaj kamlǎs te telǎrel, vi kana sas les vareso 

p-o ilo andar i rakli, savi bućholas Ankùca, thaj o das phendǎ lesqe: 

- Mangav tut te maj aćhos jekh ćhon, ke me kam telarǎv te kinav butǎ andar mire 

bikinlinǎ thaj kamavas te aćhos and-o muro than ʒi kana avava. 

- Miśto, phenel o Jòno, aćhav thaj, kana te telǎres, raja!na, le vi manqe e love thaj te 

kines manqe so anklela tuqe maj anglal and-o drom. Dine pes děs laćho thaj o das telǎrdǎs. 

Khethanes e dasnǎça p-o drom maladine trine rromnǎnça, saven sasas len and-jekh gono 

jekh mùca, kaj kamenas te mudaren lan, kä voj xalǎs barǎqe ćiriklǎn. 

- O das, aśunindoj sa kadala, dinǎ e trin sovnakutne love thaj lilǎ la muca. 

Paśal ratǎθe, khine thaj bokhale, aćhavdile jekhe xabelinǎθe, thaj mangle vareso xamasqo. O 

manuś e kheresqo phendǎs: 

- Si ćhona kanaθar manθe ći maj xal khonik, ke aven e kermuse thaj xan o xamos p-e 

sinìa. Anindos pesqe godǐ, ke and-o gono si les mùca, o das phenel: 

- Miśto, an vareso xamasqo thaj ćhude p-i meseli thaj si te dikhes ke na-i te avel ći jekh 

kermuso thaj, bi te avel dikhlo, ankalǎdvǎs la muca thaj ćhutǎs lan paśal o punro la meselǎqo. 

Kana dikhlǎs o manuś ke ći aven e kermuse, manglǎs e dasesqe te del vi les thaj kam 

pokinel sode manglǎ pes lesqe. 

O das kerdǎs fòros leça thaj xatǎrdile te bikinel lesqe la muca andar trin vapòrurǎ pherde 

butǎnθar. Aresindoj khere, o Jòno pućhlǎs les kana lǎs vi lesqe vareso e trine kodole lovenθar. 

Taman akana o das andǎs pesqe godǐ ke i mùca sas kindi andar e love e Jonosqe thaj k-aśti 

te aven sa laćhe, o barvalo manglǎs le Jonos te alǒl / alosarel pesqe jekh andar le trin vapòrurǎ. Vov 

alosardǎs o maj purano thaj o maj tikno vapòro. Kadava vapòro sas pherdo sovnakutne butǎnθar. 

Palal kadaja, o das dinǎ le Jonosqe jekh than te kerel pesqe kher, jekh bikinlin, kaj e butǎ 

ʒanas but miśto. 

O Jòno andǎs pirre daden thaj inkerdǎs len paśal pesθe, kerindoj lenqo ʒivipen śukar.  

    (O Jono o godǎver, palal o Nikolàe Pandelìkä) 
 

 

1. Xramosaren savo si o tìtulo, o autòro thaj o mesàzo le tekstosqo dino maj opre!       6 pùnkturǎ 

2. Arakhen e sinonìmurǎ vaś e alava: ći, te telǎres, vaxt, bućholas.                  4 pùnkturǎ 

3. Roden thaj xramosaren, andar o dino tèksto, trin navnǎ/ substantìvurǎ save si ka-o nominatìvo 

kèzo! Xramosaren ke savo gèndero/ ling si von.                     6 pùnkturǎ 

4. Roden thaj xramosaren, andar o dino tèksto, duj kardinàlo ginavnǎ. Keren andar lenθe ordinàla 

ginavnǎ.                             4 pùnkturǎ 

5. Roden thaj xramosaren, andar o dino tèksto, trin paśnavnǎ/ adźektivurǎ! Xramosaren k-o savo 

komparaciaqo gràdo si von.              6 pùnkturǎ 

6. Roden thaj xramosaren, andar o dino tèksto, trin kernavnǎ/ vèrburǎ save si ka-jekh ʒenutno/ 

predikatìvo mòdo. Xramosaren k-e savo vaxt si von.           6 pùnkturǎ 

 

O DUJTO SUBIJÈKTO           58 pùnkturǎ 
 

1. Ambolden gaʒikanes e anglutne śtar alineàturǎ andar o tèksto dino maj opre!   

                          18 pùnkturǎ 

2. Nakhaven/ xramosaren i kernavni/ o vèrbo „siklǒvel – a învăța” ka-o avutno kaθar o indikatìvo 

mòdo!                         12 pùnkturǎ 

3. Nakhaven/ xramosaren o substantìvo/ i navni „phral - frate” ka e savorre kèzurǎ, nùmaj ka-o 

jekhipen.                  12 pùnkturǎ 
 

4. Ambolden and-i rromani ćhib!               16 pùnkturǎ 
 

a) În județul meu există multe comunități de rromi care vorbesc limba rromani.  

b) Ediția de anul acesta a Olimpiadei Naționale de Limba Rromani se va desfășura în orașul 

Târgu Jiu, unul dintre cele mai frumoase orașe din țara noastră.  

c) Acești băieți și acele fete vorbesc dialecte diferite ale limbii rromani, dar cunosc și limba 

rromani comună. 

d) Este important să credem în forțele noastre, să muncim pentru viitorul nostru, să învățăm în 

fiecare zi.  


